Ա Մ Փ Ո Փ Ա Թ Ե Ր Թ
ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	1. 
	ՀՀ ֆինանսների նախարարության
17.05.2019 թ.-ի թիվ  01/11-4/8187-2019  գրություն
	ՀՀ ֆինանսների նախարարությունն ուսումնասիրել է ««Պետական տուրքի մասին» Հայաստանի Հանրապետության օրենքում լրացում կատարելու մասին»և ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին» օրենքների նախագծերըև հայտնումէ հետևյալը.
Նախագծերով առաջարկվում է սահմանել, որ համայնքների ղեկավարների որոշումներով օրինական ճանաչված ինքնակամ կառույց հանդիսացող ավտոտնակների և համապատասխան հողամասերի նկատմամբ համայնքների սեփականության իրավունքի պետական գրանցման համար Պետական տուրքի մասին ՀՀ օրենքով սահմանված պետական տուրքի, ինչպես նաև Գույքի նկատմամբ իրավունքների պետական գրանցման մասին ՀՀ օրենքով սահմանված վճարի գումարները վճարվում են գույքի նկատմամբ իրավունքների գրանցման պահից՝ երկու տարվա ընացքում:
Վերոգրյալի կապակցությամբ, հայտնում ենք, որ նախագծերից պարզ չէ, թե պետական տուրքը և վճարն ինչ պարբերականությամբ և ինչ համամասնություններով են վճարվելու: Այս առումով, հայտնում ենք, որ նախագծերին կից ներկայացված հիմնավորման համաձայն միայն Երևան քաղաքում գտնվող ավտոտնակների մասով պետական տուրքի և վճարի գծով կարող է առաջանալ մոտ 910 մլն ՀՀ դրամի պարտավորություն: Բացի այդ, գործնականում կարող է ստեղծվել այնպիսի իրավիճակ, որ համայնքները տուրքի և վճարի գծով պարտավորությունները մինչև երկու տարին լրանալը չկատարեն, որի արդյունքում խնդիրներ առաջանան ինչպես համայնքների բյուջեների ծախսերի կատարման, այնպես էլ պետական բյուջեի ընթացիկ եկամուտների ապահովման տեսանկյունից:
Հաշվի առնելով վերոգրյալը՝ առաջարկում ենք նախագծերով սահմանել պետական տուրքի և վճարի տարաժամկետ վճարման պարբերականության և համամասնության հետ կապված կարգավորումներ: Մասնավորապես, առաջարկում ենք սահմանել, որ խնդրո առարկա դեպքում պետական տուրքի և վճարի գումարները վճարվում են երկու տարվա ընթացքում եռամսյակային պարբերականությամբ՝ պետական տուրքի և վճարի մեկ ութերորդ չափով:
	Ընդունվել է 
	Կատարվել է համապատասխան փոփոխություն

	2. 
	ՀՀ անշարժ գույքի կադաստրի կոմիտեի 22.04.2019թ.-ի թիվ
ՍՊ/3096-19
 գրություն

	Ձեր 2019 թվականի ապրիլի 12-ի N 01/21/3266-19 գրությամբ ՀՀ անշարժ գույքի կադաստրի կոմիտեի քննարկմանը ներկայացված ««Պետական տուրքի մասին» Հայաստանի Հանրապետության օրենքում լրացում կատարելու մասին» և ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ հայտնում ենք հետևյալը.
Ըստ էության, դեմ չլինելով համայնքի ղեկավարների որոշումներով օրինական ճանաչված ինքնակամ կառույց հանդիսացող ավտոտնակների և համապատասխան հողամասի նկատմամբ համայնքների սեփականության իրավունքի պետական գրանցման դեպքերում պետական գրանցման համար օրենքով նախատեսված վճարները տարաժամկետ կարգով վճարելուն՝ այնուամենայնիվ առաջարկում ենք օրենքով սահմանափակել նշված հնարավորությունից օգտվելու ժամկետը:
Հաշվի առնելով անշարժ գույքի նկատմամբ պետական գրանցումն իրականացնող ռեգիստրների ծանրաբեռնվածությունը, ինչպես նաև վճարվող գումարների կանխատեսելիությունն ապահովելու նպատակով առաջարկում ենքնաև պետական գրանցման համար օրենքով նախատեսված վճարները տարաժամկետ կարգով վճարելու հնարավորություն տալ միայն այն համայնքներին, որոնք անշարժգույքիպետականռեգիստրիհետ կկնքեն ՀՀկառավարության կողմից սահմանված օրինակելիձևով պայմանագիր, որով կսահմանվեն պետական գրանցման ներկայացվող գույքերի մոտավոր քանակը, պետական գրանցման ներկայացման ժամանակացույցը, վճարման կարգը և այլն:
Ելնելով վերոգրյալից՝ առաջարկում ենք նախագծով առաջարկվող 1.1 մասը շարադրել հետևյալ խմբագրությամբ.
«1.1. Անշարժ գույքի պետական ռեգիստրի հետ պետական գրանցման համար օրենքով նախատեսված վճարները տարաժամկետ կարգով վճարելու պայմանագրի հիման վրա համայնքի ղեկավարի որոշմամբ օրինական ճանաչված ինքնակամ կառույց հանդիսացող ավտոտնակի և համապատասխան հողամասի նկատմամբ համայնքի սեփականության իրավունքի պետական գրանցման համար օրենքով նախատեսված վճարները կարող են վճարվել գույքի նկատմամբ իրավունքների պետական գրանցման պահից՝ երկու տարվա ընթացքում, բայց ոչ ուշ, քան 2024 թվականի հունվարի 1-ը:
Սույն մասով նախատեսված պայմանագրի օրինակելի ձևը հաստատում է Կառավարությունը:»:

	Ընդունվել է մասնակի
	Կատարվել է համապատասխան փոփոխություն

	3. 
	ՀՀ տնտեսական զարգացման և ներդրումների նախարարության 29.04.2019թ.-ի թիվ  01/09.2.1/3534-19 գրություն
	Քննության առնելով 2019 թվականի ապրիլի 12-ի N 01/21/3266-19 գրությամբ ներկայացված «Պետական տուրքի մասին» Հայաստանի Հանրապետության օրենքում լրացում կատարելու մասին» և «Գույքի նկատմամբ իրավունքների պետական գրանցման մասին» Հայաստանի Հանրապետության օրենքում լրացում կատարելու մասին» օրենքների նախագծերը(այսուհետ՝ Նախագիծ), հայտնում ենք հետևյալը.
Նախագծով առաջարկվում է համայնքների ղեկավարների որոշումներով օրինական ճանաչված ինքնակամ կառույց հանդիսացող ավտոտնակների և համապատասխան հողամասերի նկատմամբ համայնքների սեփականության իրավունքի պետական գրանցման համար նախատեսված պետական տուրքի գումարը հնարավորություն ընձեռել վճարել գույքի նկատմամբ իրավունքների պատական գրանցման պահից՝ երկու տարվա ընթացքում։
Միաժամանակ, ինչպես հայտնի է, Երևանի քաղաքապետարանի կողմից շրջանառվել է««Պետական տուրքի մասին» ՀՀ օրենքում լրացում կատարելու մասին» և ««Գույքի նկատմամբ իրավունքների պետական գրանցման մասին» ՀՀ օրենքում լրացում կատարելու մասին» ՀՀ օրենքների նախագծերը, որոնցովառաջարկվում էր Երևան համայնքին ազատել գույքի նկատմամբ իրավունքի պետական գրանցման համար պետական տուրքի վճարումից՝ Երևանի քաղաքապետի որոշումներով օրինական ճանաչված ինքնակամ կառույց հանդիսացող ավտոտնակների և համապատասխան հողամասերի նկատմամբ Երևան համայնքի սեփականության իրավունքի պետական գրանցման դեպքում։ 
Վերոգրյալ նախագծերի վերաբերյալ ՀՀ տնտեսական զարգացման և ներդրումների նախարարությունը ներկայացրել է իր դիրքորոշումը ՀՀ տարածքային կառավարման և զարգացման նախարարություն 06.03.2019 թվականի թիվ 01/09.2.2/1696-19 գրությամբ, մասնավորապես՝միասնական մոտեցում ապահովելու նպատակով առաջարկվել էքննարկել Նախագծերով սահմանվող կարգավորումները ոչ միայն Երևան համայնքի՝ այլ ՀՀ բոլոր համայնքերի վրա տարածելու հնարավորությունը։
Ըստ այդմ, հաշվի առնելով վերոգրյալը առաջարկում ենք միավորել նշված նախագծերը և շրջանառել մեկ փաթեթով՝ միասնական մոտեցում ապահովելու և հնարավոր հակասություններից խուսափելու նպատակով։

	Ընդունվել է ի գիտություն
	

	4. 
		ՀՀ Տավուշի
մարզպետարան



	Առաջարկություններ  և  դիտողություններ  չկան
	Ընդունվել է ի գիտություն
	

	5. 
	ՀՀ Լոռու մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	6. 
	ՀՀ Սյունիքի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	7. 
	ՀՀ Գեղարքունիքի մարզպետարան

	Առաջարկություններ  և  դիտողություններ  չկան
	Ընդունվել է ի գիտություն
	

	8. 
	ՀՀ Վայոց ձորի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	9. 
	ՀՀ Շիրակի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	10. 
	ՀՀ Արագածոտնի մարզպետարան
	Տեղեկացնումենք, որ«Պետական տուրքի մասին ՀՀ օրենքում լրացում կատարելու մասին» և «Գույքի նկատմամբ իրավունքների պետական գրանցման մասին ՀՀ օրենքում լրացում կատարելու մասին» ՀՀ օրենքների նախագծերը քննարկվել են ՀՀ Արագածոտնի մարզպետարանում:
Հայտնում ենք, որ ՀՀ հողային օրենսգրքի 59-րդ հոդվածի 3-րդ մասով սահմանված է. «Հողամասի հատակագիծը և նկարագրությունը, սահմանանիշերի տեղադրումը կատարվում են հողամասը ստացողի միջոցների հաշվին:», իսկ ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N912-Ն որոշմամբ հաստատված կարգի 35.1-ին կետով սահմանված է. «Սույն կարգի 35-րդ կետով սահմանված չափերով ձևավորված վաճառքի գնին (վարձավճարին) հավելվում են տվյալ միավորի նկատմամբ մինչև օտարումը պետության կամ համայնքի անվամբ գույքային իրավունքների պետական գրանցման համար իրականացված վճարները` վճարման անդորրագրերի հիման վրա:»:
Հետևաբար, կարծում ենք, որ պետական գրանցման համար իրականացված վճարները պետք է կատարվեն ոչ համայնքային բյուջեների հաշվին, կամ, եթե այդ վճարները կատարվում են համայնքային բյուջեների հաշվին, ապա այդ գումարները գույքի օտարման ժամանակ ենթակա են վերադարձման համայնքային բյուջեներ:

	Չի ընդունվել 
	Համայնքը՝ որպես հանրային իրավունքի իրավաբանական անձ և որպես քաղաքացիական իրավահարաբերություններին ինքնուրույն մասնակցող սուբյեկտ, իր միջոցների հաշվին իրականացնում է իր իրավունքների ամրագրումը:

	11. 
	ՀՀ Արարատի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	12. 
	ՀՀ Արմավիրի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	13. 
	ՀՀ Կոտայքի մարզպետարան
	Առաջարկություններ  և  դիտողություններ  չկան
	Ընդունվել է ի գիտություն
	

	14. 
	ՀՀ արդարադատության նախարարության
30.04.2019թ.-ի
N 01/14/9278-19 գրություն

	«Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:

	Ընդունվել է ի գիտություն
	






